
अर्यमाकृतं  कूर्मस्तोत्रम्  

ॐ नमो भगवते अकूपाराय  सर्वसत्त्वगुण -
विशेषणायानुपलक्षितस्थानाय  नमो वर्ष्मणे
नमो भूम्ने  नमो नमोऽवस्थानाय नमस्ते ॥ ३०॥
यद्रूपमेतन्निजमाययार्पित  -
मर्थस्वरूपं  बहुरूपरूपितम् ।
सङ्ख्या न यस्यास्त्ययथोपलम्भना-
त्तस्मै नमस्तेऽव्यपदेशरूपिणे ॥ ३१॥
जरायुजं  स्वेदजमण्डजोद्भिदं
चराचरं देवर्षिपितृभूतमैन्द्रियम्    ।
द्यौः खं क्षितिः शैलसरित्समुद्र  -
द्वीपग्रहर्क्षेत्यभिधेय  एकः ॥ ३२॥
यस्मिन्नसङ्ख्येयविशेषनाम-
रूपाकृतौ  कविभिः कल्पितेयम् ।
सङ्ख्या यया तत्त्वदृशापनीयते
तस्मै नमः साङ्ख्यनिदर्शनाय ते  इति ॥ ३३॥
इति श्रीमद्भागवतमहापुराणे   पञ्चमस्कन्धेअष्टादशाध्यायान्तर्गतं

अर्यमाकृतं   कूर्मस्तोत्रं   समाप्तम् ।
भागवतपुराण  । अध्याय ५/१८/३०-३३॥
देवीभागवतम् । स्कन्ध ८। अध्याय १०/१-५॥

